
Na 1

Iparraldeko hiru euskal irratien koordinarzailea

Zirtoka

NoRranizA

“«QGure irratien eragina
euskararen egoerari lotua zaio»

Txillardegi
Zaramaga

ey

Ipar Euskal Herriko hiru irratiak duela 20
urte sortu ziren. 1997an euren arteko ko-
ordinazioa ofizializatu zenetik hona izan-
dako gora beherak azaltzen ditu solasaldi
<=honetan egitasmoaren koordinatzaileak.

Harei Lujanbio

Naroa Gorostiagak Baionako
Gure Irratian egin zituen bere lche-
nengo pausoak irratigintzan. Kaze-
tari gazte honek dioenez, «Ipar
Euskal Herrian ez da euskarazko
formakuntza ofizialik existitzen,
beraz, euskal kazetariok gure ka-
buz ikasi behar ditugu teknikak».

Nola etorri zen Gure Irratia,
Irulegiko Irratia eta Xiberoko
Botzaren arteko lana?

Hiru irratiak duela hogei urte
sortu ziren eta bakoitzak esperien-
tzia luzea garatu du. Betidanik el-
karrekin lanean ari izan dira, eta
1997an ofizializatu zen koordina-
zioa. Euskal Irratiak izeneko egi-
tura sortu zen, zenbait helburure-
kin: bakoitzak bere probintzian
egiten dituen emankizunez gain,
elkarrekin eguncan lau orduz
aritzea, berri sailak, hitzordu ga-
rrantzitsuen kronika eta igande-
ko programak batera emititzeko.
Egitura horretan lanpostu baten
beharra ikusi zen, eta neuk hartu
nuen duela urte eta erdi.

—<3, Zein da zure eginkizuna?

Sail komunak hobetzeko,
hainbat alderditan ibiltzen naiz:
txandak antolatu, berri sailak ko-
ordinatu, informazioaren segimen-
dua talde bakar baten inguruan an-

tolatu. Efikazia handitzea eta pro-
gramak hobetzea xede, lan egiteko
moduak aldatuz joan gara. Gure
kazetarientzako prestakuntzak
abiarazten ditugu. Ikastaldiak
hainbat sailetakoak izaten dira:
teknika, animazioa, erreportajeak
eta berrikitan informatika. Beste
hedabideetatik etor-

tzen dira forma-
tzaileak, eta

Airzindariak

gure beharrei erantzuten dieten
ikastaroak ematen dizkigute, be-
tiere euskaraz. Barne egituraketaz
gain, kanpo harremanez ere ardu-
ratzen naiz. Instituzio, elkarte eta

izenean lanpostua sortzeko beha-
rra. Gure kontratuaren partea bete
dugu, eta trukez diru publikoa
ematera engaiatu ziren. Lau urte
d: ahal bezala ibiltzen, eta

jendeekiko harremanak kudeatzen
ditut hiru irratien izenean. Bozera-
maile gisa, ahots bakar baten ize-
nean mintzatzea ezinbestekoa da
kanpoari begira.

Nolako harremanak dituzue
instituzioekin?

Gaur egun, hiru irratiek 25
langile eta 200 laguntzaile inguru
ditugu. Soldatak segurtatu behar
dira, eta proiektuak sendotu. Hor-
tarako laguntza minimoak behar
ditugu, eta zentzu
horretan, hiru
irratien

Jon Elomza

beti zain egoten gara, ea egun ba-
tez egiazko euskarazko zerbitzu-
tzat hartzen gaituzten.

Hego Euskal Herriko irra-
tiekin ere lan egiten duzue.

Kronika trukaketak ditugu
Euskadi [rratiarekin, partaidetza
moduan, hala nola emankizun ba-
tzuei dagokienez. Gero, irrati ba-
koitzak bere harreman propioak
ditu, Irulegiko Irratiak, adibidez,
Baztango Xorroxin eta [rufieko
Euskal Herria irratiarckin erregu-
larki egiten du lan.

Zer iritzi duzu euskal irra-
tiek jendartean duten eraginaz?
Probintzia bakoitzak berezita-
sunak ditu eta bere kabuz erama-
ten ditu programazio eta kanpai-
nak. Xiberuan lokal berri bat
erostekotan dira, Irulegik urtero
Arrosa jaialdian parte hartzen
du, Gure Irratian gure sareak
dauzkagu. Elkartasunaren jo-
rratzeak irratiei kalitate han-
diagoa ekarri die, jendeari be-
netako zerbitzua ekartzeko
asmoz. Orokorrean, irratien
eragina euskararen egoerari lo-
tua zaio. 20 urtez, irratiek be-
ren harria ekarri diote hizkun-
tzari, erran daiteke Lapurdin,
irratiari esker, herrietan euskara
lagundu dugula, hala nola elkarte
eta besta komiteetan. Beti izan ga-
ra iniziatiba lokalei gure uhinak
irekitzen. Arazoa da Iparraldean
euskara pixkanaka galtzen ari dela,
eta guk, gure aldetik, euskaraz
edozein gai profesionalki tratatu
daitekeela erakutsi nahi dugu.

Joan den uztailean (orain dela
3 hilabete, beraz), handia zen
abertzaleon artean zabaldutako
kezka. Bazetorren Lizarra-Garazi-
ren II. uremuga; eta piztutako po-
Za eta esperantza gaitzak agorturik
bide zeuden. Eta sortutako institu-
zioak (Udalbiltza barne) errckara-

- tzeko abian. Eta irailera arte isilik

egotea ezinezko iruditzen zitzaigu-
nez, alderdi politikoetatik at, baina
sindikalista abertzaleen begipean,
kolore desberdinetako pertsona
batzu elkartzea egoki izan zitekee-
1a iruditu zitzaigun.

“Herria 2000”ren inguruko
jendeak Agin-zirriborro bat pres-
tatu zuen: eta uztailaren 27an Gas-
teizko Zaramaga auzo famatuan
biltzen hasi ginen. Parte hartzaile-
ak oro jator mintzatu ziren. «Liza-
rra estd en coma» bota zuen batek.
Eta abuztuan barrena gogor lan
egitea erabaki zen; eta II. urtemu-
ga egunerako «zerbait» prestatzea.
Helburua: Lizarra-Garazi berrin-
dartzea. Handik egun batzutara,
ETA-ren azkencko oldarraldia hasi
zen; cta egoera politikoa, eta giroa
bera, errotk aldatu ziren,

Agirien eta kontra-agirien ilara
zabaldu zen. Eta, denen koroatzat,
“Basta yz"koen manifestazio jen-
detsu eta lotsagarria burutu zen
Donostian. Ibarretxe bera nora jo
ez zekiela somatu genuen gehie-
nok. Eta zanpaketa franko-espafio-
la, tinko.

Ene uste apalaz, errotik aldatu
da egoera. Eta uztailean kontuz,
tentuz, eta abertzaleak ez diren ba-
tzuk ere ez uxatzekotan prestatuta-
ko izkribu epelak (Auto-Determi-
nazio hitza bera ez da agertzen!) ez
zuen jadanik balio. Espainiarkeria
harrotuari aurre egiteko besterik
behar zer, eta besterik behar da.
Mario Zubiaga lumakideak maisu-
ki azaldu dituen arrazoinengatik.

Eta, barrena urraturik, neure
izena Zaramagako Agiritik ken-
tzea erabaki nuen.

Ez zait erraza izan. Zinez.

